
Макалада республикадагы алтынчы жолку Баш 

мыйзамдын реформаланышынын тарыхы ар тараптуу 

изилденген. Мында 2010-жылкы конституциялык рефор-

малоого мажбур кылган жагдайлардын негизги себептери, 

реформалоо жараяны жана анын натыйжасы изилденген. 

Автор ынанымдуу түрдө ошол кездеги коомдук-саясий кыр-

даалды, революциялык кризисти, бакиевдердин режимин 

кулатууну, Р.И. Отунбаева башында турган Убактылуу 

Өкмөттүн бийлигинин орношун баса көрсөткөн. Макалада 

бакиевдердин үй-бүлөлүк, кландык режимин кулаткандан 

кийин өлкө үчүн жоопкерчилик жана мамлекеттеги баардык 

бийлик бутактары – Президенттик, мыйзам чыгаруу, атка-

руу, сот бийлиги жана жергиликтүү бийликтер толугу менен 

Убактылуу Өкмөттүн колуна өткөнүн тастыктаган. Дал 

ошолор, өлкөнүн түштүгүндө болгон этникалык чыр-

чатактардан кийинки кыйын кырдаалга карабай, кезектеги 

конституциялык реформалоону демилгелешип, ишке 

ашырышкан. Убактылуу Өкмөттүн мүчөлөрү кирген чакан 

топ, кыска мөөнөттө, Баш мыйзамдын жаңы редакциядагы 

долбоорун иштеп чыгып, өзгөртүү, түзөтүүлөрдү киргизип, 

бүткүл элдик референдумга даярдашкан. Конституциянын 

долбоорунун тескти майда жарыкка чыгып, 2010-жылдын 

27-июнунда бүткүл элдие референдумда колдоо тапкан. 

Автор колдо бар тарыхый булактарга, расмий документ-

терге таянып, кезектеги конституциялык реформалоонун 

тарыхын тастыктап чыккан айкын көрүнүш. 

Негизги сөздөр: кризис, кулатуу, режим, Убактылуу 

Өкмөт, жоопкерчилик, бийлик, Конституция, демилге, жаңы 

редакция, референдум. 

В статье рассматривается история шестого реформи-

рования Основного закона республики. В ней 

рассматриваются основные причины, процесс и результаты 

конституционного реформирования 2010 года. Автор 

убедительно показывает общественно-политическую 

ситуацию, революционный кризис, свержения бакиевского 

режима и установления власти Временного Правительство 

во главе с Р.И. Отунбаевой. В статье подчеркнуто, что после 

свержения семейно-кланового режима ответственность за 

страну и вся полнота власти – Президентская, 

законодательная, исполнительная и судебная, также власть 

на местах перешла в руки членов Временного Правительства. 

Они инициировали очередное конституционное 

реформирование в стране, они взялись за новую редакцию 

новой Конституции, в очень сложных условиях, после этниче-

ского конфликта на юге страны. Группа ответственных лиц 

из числа членов Временного Правительства, осуществили 

подготовку новой редакции Конституции страны за 

короткий срок, вынесли на всенародный референдум. Текст 

новой редакции был опубликован в мае, всенародный 

референдум по Конституции проведен 27 июня 2010 года. 

Автор изучил историю очередного реформирования, исходя из 

имеющихся источников и официальных документов. 

Ключевые слова: кризис, свержение, режим, Временное 

Правительство, ответственность, власть, Конституция, 

инициатива, новая редакция, референдум. 

The article deals with the history of the sixth reform of the 

Basic Law of the Republic. It examines the main causes, process 

and results of the 2010 constitutional reform. The author 

convincingly shows the socio-political situation, the revolutionary 

crisis, the overthrow of the Bakiyev regime and the establishment 

of the power of the Provisional Government headed by R.I. 

Otunbayeva. The article emphasizes that after the overthrow of the 

family-clan regime, responsibility for the country and all power - 

Presidential, legislative, executive and judicial, as well as local 

power passed into the hands of members of the Provisional 

Government. They initiated another constitutional reform in the 

country, they undertook a new edition of the new Constitution, in 

very difficult conditions, after the ethnic conflict in the south of the 

country. A group of responsible persons from among the members 

of the Provisional Government carried out the preparation of a 

new version of the Constitution of the country in a short time, 

submitted it to a national referendum. The text of the new edition 

was published in May, and a national referendum on the 

Constitution was held on June 27, 2010. The author studied the 

history of the next reform, based on available sources and official 

documents. 

Key words: crisis, overthrow, regime, Provisional Govern-

ment, responsibility, power, Constitution, initiative, new edition, 

referendum. 

Конституциялык реформанын кезектеги жетин-

чи этабы 2010-жылдагы Апрель революциясынан 

кийин башталган. 7-апрелдеги кандуу окуялардан 

кийин Кыргыз Республикасында бийликке, 

өлкөбүздү жетектөөгө келген Убактылуу Өкмөт 

баардык ыйгарым укуктарды бириктирип - мыйзам 

чыгаруу жана аткаруу бийлигин, Президенттик 

бийликти өзүнө алган. Дал ошол күнү, 2010-жылдын 

7-апрелинде мамлекеттик башкаруу жоопкерчилигин 

Элдик курултай өзүнө алып, анын Аткаруу 

комитетин Роза Отунбаева жетекчиликке алган. 

Ошондон улам, Роза Отунбаеванын жетекчилиги 

алдында Кыргыз Республикасынын Убактылуу 

Өкмөтү түзүлгөн. Ошол күндөрү тегин жерден 

Ө.Текебаев: «...Бийлик толугу менен 14 адамдан тур-

ган Убактылуу Өкмөттүн колуна өттү. Эми биз 

Өкмөт, биз Парламент, биз өлкөнүн Президенти бо-

лобуз. Ооба, бул татаал жана жакшы эмес маселе, 

бирок башка чечим жок...» - деп айткан жайы бар [1]. 

Ошол эле күнү Убактылуу Өкмөттүн башчысынын 

Убактылуу Өкмөттүн курамы жөнүндөгү жарлыгы 

чыккан. Ошентип, Убактылуу Өкөттү Р.Отунбаева 

өзү жетектеп, биринчи орун басары А. Атамбаев, 

орун басарлары А.Бекназаров, Ө.Текебаев, Т.Сариев 

- ошол эле учурда каржы министри, Коргоо 

министри И. Исаков, Ички иштер министри Б. Шер-

ниязов, УККнын төрагасы К.Дүйшөбаев, Аппарат 

башчысы, УӨ мүчөсү Э.Каптагаев дайындалган [2]. 

Дал ушул адамдар өлкөбүздүн оор учурунда мамле-

кетибиз үчүн жоопкерчиликти алышып, мамлекеттик 

түзүлүштүн жаңы өнүгүү жолуна алып чыгышты. 

Ошентип, 2010-жылдын 7-апрелинен кыргыз 

мамлекетинин кайра жаралуусу жаңы шарттарда, 

жаңыча нукта башталган. Өлкөбүздө эркин демокра-

тиялык шайлоо мүмкүнчүлүгү жаралды. Коррупция 

менен катуу күрөш башталды. Энергетикалык, 

транспорттук, азык-түлүк жактан көз 

карандысыздыкты камсыздоо боюнча натыйжалуу 

иш-чаралар кабыл алынып, аскер реформасы жүр-

гүзүлө баштаган. 

2010-жылдын 7-апрелинде Убактылуу Өкмөт 

№1 декретине кол койгон. Ал декретке ылайык, Кыр-

гыз Республикасынын Конституциясынын жаңы ре-

дакциясы кабыл алынганга чейин, 2007-жылдын 21-

октябрында референдум жолу менен кабыл алынып, 

учурда иштеп жаткан Конституциянын ушул декрет-

ке карама-каршы келбеген бөлүктөрү ишин улантат 

деп баса белгиленген. Ал эми 2010-жылдын 21-апре-

линде Убактылуу Өкмөттүн Кыргызстандын Консти-

туциясы боюнча референдумга даярданууга 

жооптууларды аныктаган жана анын графигин 

бекиткен №13-токтому кабыл алынган. Анын маани-

лүү бөлүктөрүнүн көпчүлүгүндө жооптуу тарап 

катары бир эле адам, Убактылуу Өкмөттүн 

төрагасынын орун басары Ө. Текебаевдин аты 

аталган. Ал кишиге төмөнкүлөр тапшырылган: жаңы 

Конституция долбоорунун даярдалышы; жаңы 

Конституциянын долбооруна талкуу уюштуруу; 

Конституция долбоорун массалык маалымат кара-

жаттарында жарыялоо жана талкууну уюштуруу; 

2010-жылдагы жаңы Конституциянын жыйынтык-

тоочу, акыркы редакциясын даярдоо [3]. Ошентип, 

Убактылуу Өкмөт Ө. Текебаев жетектеген топко 

Кыргызстандын жаңы Конституциясынын 

долбоорун кыска убакыт аралыгында даярдап чыгуу 

милдетин жүктөгөн. Кыргыз Республикасынын 

Конституциясынын долбоору ж.б. тууралуу 

маселелер УӨ 21-апрелиндеги №1 протоколунда бар. 

Жогорудагы протоколдун 8-маселеси «Кыргыз 

Республикасынын Конституциясынын долбоору» 

деп аталып, ага жооптуулар Өмүрбек Текебаев, Роза 

Отунбаева, Алмазбек Атамбаев, Темир Сариев, 

Эмилбек Каптагаев, Иса Омуркулов, Дүйшөнкул 

Чотонов, Эльмира Ибраимова, И. Искакова, 

Топчубек Тургуналиев, Ишенбай Кадырбеков 

болушкан [4]. Демек 2010-жылкы конституциялык 

реформанын негизги демилгечилери да, түзүүчүлөрү 

да ушулар десек болот. «Кыргыз Республикасынын 

Конституциясынын долбоору жөнүндөгү» маселе 

2010-жылдын 22,24-апрелиндеги УӨ жыйынын 

№2,3-протоколунда да каралган. Анда жыйындын 

катышуучулары сунушталган Конституциянын 

толукталган жаңы долбоорун, негизинен орус 

тилинде кабыл алган жана анын мамлекеттик тилге 

которууга, 26-апрелде бүткүл элдик талкуу үчүн 

ММК жарыя кылуу чечимин чыгарган. Бул жолку 

жыйында мурдагылардан башка, аталган маселеге 

жооптулар А. Бекназаров, А. Эркебаев, Ч.И. Арабаев, 

Э.Т. Мамыров, Э.Дж. Алымбеков, Э.Т. Осконбаев, 

Н.Б. Садыков, А.Ж. Салянова болушканын архивдик 

документтер тастыктайт [5]. 30-апрелиндеги УӨ 

жыйынынын №5-протоколуна ылайык «Конститу-

циялык кеңешме түзүү жөнүндөгү» маселе каралып, 

аталган кенешмени түзүү жана анын курамын кайра 

карап чыгуу чечими кабыл алынган. Жооптуулар О. 

Текебаев, Э. Ибраимова, Э. Мамыров, А. Атамбаев, 

Р. Отунбаева болушкан [6]. Кыргыз Республикасы-

нын Конституциясынын жаңы долбоорун 

Конституциялык кеңешменин сунушуна ылайык 

талкуулоо 2010-жылдын 18-19-майында (протокол 

№9,10) улантылып, андагы өзгөртүү, түзөтүү жана 

толуктоолор негизинен кабыл алынган [7]. Убакты-

луу Өкмөттүн 2010-жылдын 26-майындагы токтому-

на ылайык «Кыргыз Республикасынын Конс-

титуциясынын долбооруна түзөтүүлөрдү киргизүү» 

жана «Кыргыз Республикасынын Конституциясын 

ишке киргизүү жөнүндөгү» атайын декрет кабыл 

алынганы да маалым [8]. 

Дагы бир жагдай, 2010-жылдын 6-майында 75 

мүчөдөн турган конституциялык кеңешменин 

курамы түзүлгөн. Тилекке каршы, Конституциянын 

жаңы долбоорун талкуулоонун жыйынтыгында, 

аталган кенешменин мүчөлөрү ага толук кол коюш-

кан эмес. Алардын көпчүлүгү кийинчерээк 

эскеришкендей, бул маселе боюнча конституциялык 

кеңешменин төрагасы Ө.Текебаевге, анын 

катчылыгына, Д.И. Нарымбаевге нааразычылыктары 

пайда болгон. Ошого карабай, долбоордун акыркы 

тексттине Убактылуу Өкмөттүн башчысы 

Р.Отунбаева кол койгон. Баса белгилей кетчү жагдай, 

конституциялык кеңешме болгону 10 күн эле 

иштешкен. Ушул түзөтүүнү каршылаштары айткан-

дай, эки ай эмес, 10 күндө гана бүткөрүшкөн. Кеңеш-

менин иши үчүн да, анын катчылыгына да, эл аралык 

уюмдар ПРООН менен ОБСЕ акы төлөп берген. 

 2010-жылдын 18-майында Убактылуу 
Өкмөттүн 1993-жылдагы Кыргыз Республикасынын 
Конституциясын кабыл алуу жөнүндөгү декрети 
чыккандыгын айта кетишибиз керек. Бул декреттин 
долбоору А.Бекназаров тарабынан киргизилген. 
Анда Кыргыз Республикасынын Убактылуу Өкмөтү 
республиканын Конституциясынын жаңы редакция-

сын иштеп чыгуу боюнча конституциялык кеңештин 
ишинин жүрүшүндө көп сандагы сунуштар, син-
пикирлер келип түшкөндүгүн, ошондой эле Баш 
мыйзамдын тексттинин альтернативдик долбоору да 
келгендигин белгилейт. Бул сунуштардын баардыгы 
коомдук пикирдин кеңири чөйрөсүн чагылдырат. 
Бирок алардын көпчүлүгү бири-бирине карама-
каршы келгендиктен, кыска мөөнөт аралыгында 
коомчулукту алар менен тааныштыруу 
мүмкүнчүлүгү болбогондуктан, электораттын толук 
ой пикирин конституциялык кеңешме эске алган 
эмес. 

Келип түшкөн альтернативалык варианттарда 
өлкөнүн мамлекеттик курулуш формасы, түзүлүшү 
жана принциптери боюнча талаш-тартыштар, толук 
иштелип чыкпаган сунуштар бар эле. Жарандык 
коом тарабынан Убактылуу Өкмөт сунуш кылган 
жаңы Конституциясынын долбооруна ачуу сын-
пикирлер, олуттуу сунуштар айтылган. Мына 
ушундай кырдаалда, келечектеги конституциялык 
түзүлүш боюнча карама-каршы көз караштарга жол 
бербөө жана жаңы Конституциянын бекитилишинен 
улам келип чыккан карама-каршылыктарды 
рационалдуу чечүү максатында, Убактылуу Өкмөт 
конституциялык түзүлүштүн маселелерин жөнгө 
салуу жана өлкөдө мамлекеттик бийлик 
институттарын калыптандыруу үчүн ыңгайлуу негиз 
катары 1993-жылда кабыл алынган Конституцияга 
кайтуу зарылдыгын көрүшкөн. Ошондон улам, 
Убактылуу Өкмөт өлкөбүздө түзүлгөн коомдук-
саясий, укуктук кырдаалдан, Баш мыйзамдын 
текстти катары келип түшкөн варианттардын 
тегерегиндеги жыйынтыксыз жана узак убакытка 
созула турган талаш-тартыштардан качууну көздөп, 
республиканын 1993-жылы кабыл алынган 
Конституциясын күчүнө киргизип, анын мазмунунда 
камтылган нормаларга ылайык, өлкө 
Президенттигине шайлоо өткөрүү туура деп эсептеп, 
Убактылуу Өкмөт токтом кылат: 

1. Кыргыз Республикасынын парламенти тара-

бынан 1993-жылдын 5-майында кабыл алынган Кон-

ституциясы Кыргыз Республикасынын баардык ай-

мактарында күчүндө деп эсептелсин. 

2. Кыргыз Республикасынын Убактылуу Өкмө-

түнүн 2010-жылдын 8-апрелиндеги декрети менен 

жокко чыгарылган нормалардан башка өзгөртүү 

жана толуктоолор киргизилгенден кийинки, 1993-

жылдын 5-майында кабыл алынган Конституцияда 

жазылган баардык чечимдери, мыйзамдары жана 

нормативдик актылары юридикалык күчүндө деп 

таанылсын.  

3. Кыргыз Республикасынын Борбордук шайлоо 

комиссиясы 1993-жылдын 5-майында кабыл алынган 

Конституциясынын нормаларына ылайык, Кыргыз 

Республикасынын Президентин шайлоону өткөрсүн.  

4. Кыргыз Республикасынын 1993-жылдын 5-

майында кабыл алынган Конституциясынын 

негизинде шайланган Кыргыз Республикасынын 

Президентинин, Жогорку Кеңешинин шайлоосу беки-

тилсин. 

5. Декрет жарыяланган күндөн тартып күчүнө 

кирет. 

Кыргыз Республикасынын Убактылуу 

Өкмөтүнүн төрайымы Р.И. Отунбаева. [9] 

Ал эми 2010-жылдын 19-майында Убактылуу 

Өкмөттүн төрайымы Р. Отунбаева Кыргыз Республи-

касынын жаңы Конституциясы боюнча референдум 

(бүткүл элдик добуш берүү) жөнүндөгү декретке 

(№40) кол коет [10]: Өлкөбүздө чыныгы демократия-

лык тартипти киргизүү үчүн уникалдуу мүмкүнчүлүк 

түзүлгөн. Мамлекеттеги коомдук-саясий жана эконо-

микалык кырдаалдарды турукташтыруу үчүн шарт 

түзүүгө жол ача турган жаңы Конституцияны кабыл 

алуу зарылдыгы ачык белгилүү болгон. Убактылуу 

Өкмөт жаңы Конституция мамлекеттик бийликтин 

авторитардык салтын бузат деп ишенишкен. Эгемен-

дүүлүктүн ээси, мамлекеттик бийликтин булагы бол-

гон элдин эркин аныктоо максатында, УӨ 2010-жыл-

дын 7-апрелиндеги декретин жетекчиликке алып, 

атайын декрет кабыл алган [11]: 

1. 2010-жылдын 27-июну, жекшемби күнү, Кыр-

гыз Республикасынын баардык аймактарында рефе-

рендум (бүткүл элдик добуш берүү) күнү катары 

дайындалсын. 

2. Кыргыз Республикасынын жарандары тара-

бынан кабыл алынышы үчүн Кыргыз Республикасы-

нын жаңы Конституциясынын долбоору жана 

«Кыргыз Республикасынын Конституциясын күчүнө 

киргизүү жөнүндөгү «Кыргыз Республикасынын 

мыйзамы референдумга коюлсун (тиркелет). 

3. Референдумда (бүткүл элдик добуш берүүдө) 

кабыл алынган Кыргыз Республикасынын Конститу-

циясы юридикалык жогорку күчкө ээ болгондугу жа-

на кандайдыр бир бекитүүнү талап кылбагандыгы 

белгиленсин. 

Кыргыз Республикасынын Убактылуу 

Өкмөтүнүн төрайымы Р.И. Отунбаева. 

«Кыргыз Республикасынын Конституциясын 

күчүнө киргизүү жөнүндөгү» дагы бир мыйзам жа-

рыяланган. Анда Конституция референдумдун (бүт-

күл элдик добуш берүүнүн) жыйынтыгы расмий жа-

рыяланган күндөн тартып төмөнкүлөрдөн башкасы 

күчүнө кирет [12]: 

 үчүнчү бөлүктүн экинчи, төртүнчү бөлүм-

дөрү, бешинчи-алтынчы бөлүктүн жоболору Кыргыз 

Республикасынын жаңы шайланган Жогорку Кеңе-

шинин биринчи күнүндөгү жыйынынан кийин 

күчүнө киргизилет; 

 30-берененин экинчи бөлүгү 2011-жылдын 

1-январынан тартып күчүнө кирет; 

 Кыргыз Республикасынын Конституциясы 

жана «Кыргыз Республикасынын Конституциясын 

күчүнө киргизүү жөнүндөгү» Кыргыз Республикасы-

нын мыйзамына кол коюу талап кылынбайт. 

 эгемендүү Кыргыз Республикасынын би-

ринчи Конституциясынын кабыл алынган күнүнүн 

тарыхый маанисин эстен чыгарбай, 5-май Кыргыз 

Республикасынын Конституция күнү деп эсептелсин. 

Ушул жерде эске алчу жагдай бар. Ал: «Кыргыз 

Республикасынын Конституциясы» жана 

референдум (бүткүл элдик добуш берүү) жолу менен 

кабыл алынган «Кыргыз Республикасынын 

Конституциясын күчүнө киргизүү жөнүндөгү» мый-

замды кол коюуну талап кылбайт» деген кызык 

эскертме пайда болгон. Башкача айтканда, бул 

учурда эл тарабынан кабыл алынган Конституцияны 

акыры легалдаштыруунун кандайдыр бир 

процедурасы, референдумдан кийин анын ким 

тарабынан жарыяланышы керек экендигине 

байланышкан маселе каралган эмес. Ошентип, 2010-

жылдагы принцип алдына ала даярдалып, тагыраак 

айтканда, Баш мыйзамдын тексти үчүн ким жоопкер-

чиликтүү экендиги белгилебей ачык калтырышкан. 

Архивдик документтерде анын толук жоопкерчилиги 

жогоруда көрсөтүлгөн 2010-жылдын 21 апрелиндеги 

Убактылуу Өкмөттүн №13-декрети менен ошол 

Убактылуу Өкмөткө, тагыраак айтканда, Ө.Ч. 

Текебаевге тиешелүү болгон. Ал жоопкерчиликти 

алган тарап катары референдумдан кийинки Конс-

титуциянын акыркы нускасын расмий түрдө 

легалдашуусун камсыз кылган принципиалдуу 

жобону иштеп чыгууга милдеттүү болчу. Бирок 

2010-жылы Конституцияны иштеп чыккандар ал 

маселени көз жаздымда калтырышкан. 2010-жылдын 

20-майында «Эркин Тоо» гезити атайын чыгарылыш 

катары 42-номеринде жаңы Баш мыйзамдын 

долбоорунун тексттин, «Кыргыз Республикасынын 

Конституциясын күчүнө киргизүү жөнүндөгү» 

мыйзам долбоорун жана референдум жөнүндөгү 

Убактылуу Өкмөтүн декретин «кол коюу талап 

кылынбайт» деген сөзү менен басып чыгарган [13]. 

2010-жылдын 27-майында «Эркин Тоо» гезитине 

Убактылуу Өкмөттүн «Кыргыз Республикасынын 

Конституциясын күчүнө киргизүү жөнүндөгү» мый-

зам долбооруна түзөтүү, толуктоо киргизүү жөнүн-

дөгү декрети басылып чыккан [14]. Гезиттин бул 

чыгарылышы да атайын чыгарылыш болгон. Андагы 

көп сандагы оңдоп-түзөтүүлөр, негизинен 

мамлекеттик тилдеги терминдерге, сүйлөмдөрдүн 

түзүлүшүнө тиешелүү болгон. Кийинчерээк 

белгилүү болгондой, одоно кетирилген каталардан 

улам, орус тилиндеги текст менен дал келбей, мында 

да толук ондолбой калган. Ондоп-түзөтүүлөр эске 

алынган долбоордун толук тексттин Убактылуу 

Өкмөт референдумга чейин жарыялаган эмес.  

Биздин пикирде, алар баштапкы долбоорду эл 

өз алдынча кандайдыр бир жолдор менен иштеп 

чыгып, баардык түзөтүүлөрдү бирдиктүү текстке 

киргизет деген ишенимге келген болуш керек. 2010-

жылдын 18-июнунда «Эркин Тоо» гезити «Кыргыз 

Республикасынын референдуму (бүткүл элдик 

добуш берүүсү) жөнүндөгү» мыйзамды өзгөртүүлөр 

жөнүндөгү Убактылуу Өкмөттүн дагы бир декретин 

жарыялаган [15]. Бул документ июндагы каргашага 

байланыштуу өзгөчө кырдаал киргизилген айрым 

аймактарда референдум өткөрүү маселесин жолго 

салган. 

2010-жылдын июнунда, саясий кризистин жана 

өлкөнүн түштүгүндө этностор аралык карама-

каршылык күч алып турган учурда, Убактылуу 

Өкмөт референдум жолу менен Кыргыз 

Республикасынын реформаланган Конституциясын 

кабыл алган. Кыргызстандын жаңы тарыхындагы 

бул белгилүү окуя 2010-жылдын 27-июнунда болуп 

өткөн. Саясий татаал кырдаалга карабай, 

референдумда калк активдүүлүгүн көрсөтүп, добуш 

берүүгө катышкан калктын 90 пайызы Кыргыз 

Республикасынын реформаланган Конституциясына 

колдоо көрсөткөн. 2010-жылдын 1-июлунда А.Са-

риевдин жетекчилигиндеги БШК референдумдун 

жыйынтыгын чыгарып, төмөнкүдөй токтом кабыл 

алган: референдумдун жыйынтыгы жөнүндөгү 

токтом бекитилсин; референдум болуп өттү деп таа-

нылсын; конституциянын кабыл алынышы жана аны 

күчүнө киргизүү жөнүндөгү мыйзам таанылат; кон-

ституцияны күчүнө киргизүү жөнүндөгү декретте 

мыйзамга берилген тиркемени жүзөгө ашырып, 

Р.Отунбаева өткөөл мезгилдин Президенти, өлкө 

Президенти катары катталат [16]. 

Ошентип, Кыргызстандын конституциялык ре-

формасынын жетинчи этабы 2010-жылдын 27-

июнунда референдум (бүткүл элдик добуш берүү) 

жолу менен жаңы Конституциянын кабыл алынышы 

аркылуу ишке ашкан. Конституциялык реформанын 

бул этабы, мамлекет ичиндеги саясий өзгөрүү, 

Апрель революциясы, бийликтин жана Кыргыз 

Республикасынын саясий багытынын өзгөргөндүгү 

менен белгилүү. Убактылуу Өкмөт мамлекеттик 

башкаруу системасын түп ордунан өзгөртүүгө, 

бийликти элге кызмат кылдырууга, авторитаризмди, 

үй-бүлөлүк-кландык башкарууну жок кылууга аракет 

кылып, ошондой эле Кыргызстандын келечек 

жашоосу үчүн өмүрү кыйылган уул-кыздардын орду 

толгус жоготуусун актоо максатында жаңы 

Конституциянын долбоорун бүткүл элдик талкууга 

алып чыккан [17]. 2010-жылдагы конституциялык 

реформа төмөнкү жаңылыктарды киргизген: 

 Кириш сөзү (Преамбуласы): Биз, куттуу Кыр-

гызстандын эли, элибиздин эркиндиги үчүн канын 

төгүп, жанын берген баатырларды эске сактап...;  

 Кыргыз Республикасы (Кыргызстан) – эгемен-

дүү, унитардык, демократиялык, светтик, социалдык 

мамлекет катары белгиленген; 

 Кыргызстандын эли эгемендиктин ээси жана 

Кыргыз Республикасындагы мамлекеттик бийликтин 

бирден-бир булагы болуп саналат. 

 мамлекеттик бийликтин мыйзам чыгаруу, атка-

руу жана сот бийлиги бутактарына бөлүнүшү, мамле-

кеттик жана жергиликтүү органдарынын функцияла-

рынын жана ыйгарым укуктарынын чеги ажыратыл-

ган; 

 адам укуктары жана эркиндиктери Кыргыз 

Республикасынын жогорку баалуулуктарына кирет; 

 Эч ким жынысы, расасы, тили, майыптуулугу, 

этноско таандыктыгы, туткан дини, курагы, саясий, 

башка ынанымдары, билими, теги, мүлктүк же башка 

абалы, башка жагдайлары боюнча кодулоого алыны-

шы мүмкүн эмес; 

 ар бир адам эркиндикке жана жеке кол тийбес-

тикке укуктуу; 

 Кыргыз Республикасынын Конституциясына 

мурда жок «фракциялардын коалициясы», «парла-

менттик көпчүлүк» концепциялары Конституцияга 

биринчи жолу киргизилген; 

 Жогорку Кеңештин депутаты Премьер-ми-

нистрдин же биринчи вице-премьер-министрдин 

кызмат ордуна депутаттык мандатын жана Жогорку 

Кеңештин пленардык жыйындарында добуш берүү 

укугун сактоо менен дайындалышы мүмкүн; 

 парламенттик көпчүлүк Премьер-министр 

кызматына талапкерди көрсөтөт. Жогорку Кеңеш 

Өкмөт ишмердигинин программасын бекитип, анын 

түзүлүшүн жана курамын аныктайт; 

 Өкмөт 2007-жылдагы Конституцияда көрсө-

түлгөндөй, Президентке баш ийбей, Жогорку Кеңеш-

ке баш ийет; 

 Президенттин ыйгарым укуктары бир топ кыс-

картылган. Ал алты жылдык мөөнөт менен бир жолу 

шайланат жана кайра шайланууга бара албайт; 

 Президент мамлекет башчысынын жана 

арбитр ролун аткарат. Президенттин ыйгарым 

укуктары кескин кыскартылган. Президентти 

жоопкерчиликке тартуу жана кызмат ордунан 

четтетүү процедурасы кыйла жөнөкөйлөштүрүлгөн. 

Президент катар-катар эки мөөнөткө шайлана 

албайт, мыйзам чыгарууга демилге көтөрүү укугуна 

ээ эмес, жеке демилгеси боюнча референдум 

чакырууга укуксуз; 

 жаңы Конституция мамлекеттик башкарууга 

түп ордунан жаңы – парламенттик республика 

формасын киргизет. Мында чечүүчү роль Жогорку 

Кеңешке берилип, ал ички жана тышкы саясаттын 

багытын аныктап, Премьер-минстрдин 

талапкерлигин, Өкмөттүн курамын жана түзүмүн, 

сот адилеттиги иши боюнча Улуттук кеңешти ж.б. 

аныктайт; 

 Кыргыз Республикасы саясий көп кырдуу 

жана көп партиялуу өлкө катары таанылат. Жогорку 

Кеңешке шайлоо партиялык негизде жүргүзүлөт 

жана ал толугу менен жүзөгө ашырылат [18].  

Ошентип Убактылуу Өкмөт даярдаган дал ушул 

Конституциянын жаңы долбоору бүткүл элдик рефе-

рендумда 1777339 же шайлоочулардын 90,55% добу-

шун алган [19]. Бул жөнүндө 2010-жылдын 2-июлун-

да БШК расмий түрдө билдирип, референдумдун 

жыйынтыгын «Эркин Тоо» гезитине Конституцияны 

жана аны күчүнө киргизген мыйзамды тааныганын 

жарыялаган [20]. Андан көп өтпөй, 2010-жылдын 3-

июлунда өткөөл мезгилдин Президенти Р. 

Отунбаеванын ант берүү аземи уюштурулган. Жаңы 

Конституциянын акыркы түп нускасы расмий түрдө 

2010-жылдын 6-июлунда жарыяланган [21]. 

Дагы бир жагдай, Жогорку Кеңештин азыркы 

архивинде конституциялык кеңештин мүчөлөрүнүн 

колу менен тастыкталган, 2010-жылкы реформалоо-

дон кийинки Конституциянын жыйынтыктоочу 

тексттинин, 1993-жылкыдай баардык мүчөлөр кол 

койгон, түп нускасы табылган жок. Ошол архивдин 

кызматкерлери 2010-жылдагы Конституциянын түп 

нускасы аларга келип түшпөгөндүгүн, зарыл болсо 

аны конституциялык кеңештин төрагасы Өмүрбек 

Текебаевден сураш керек экендигин айтышты. Бирок 

расмий документтер менен өз сөздөрүн 

тастыкташкан жок, кийинкисинен чочулашты 

окшойт - деген ойдо калдык. Ал эми биз 

изилдөөлөрүбүздү жүргүзүп жаткан мезгилде Ө. 

Текебаев белгилүү себептер менен көпчүлүк үчүн 

кол жеткис жерде эле. Ошентип, 2010-жылдагы 

Конституциянын түп нускасына жоопкер катары 

Р.И. Отунбаева да, Ө.Ч. Текебаев да, БШК төрагасы 

А. Сариев да кол койгон эмес деген божомол калып, 

Баш мыйзамдын ошол жолку түп нускасы архив-

дерден табылбай жаткан маселе ачык бойдон 

калууда. Албетте, Баш мыйзамдын толук иштелип 

чыккан акыркы түп нускасы, анын жарыяланышы 

боюнча жоопкерчилик Убактылуу Өкмөттүн төрага-

сынын орун басары Ө. Текебаевге жүктөлгөндүгү 

жалпыга белгилүү. Ошондой болсо да, 2015-жылы 

Конституциянын түп нускасы изделип жаткан күндө-

рү жоопкерчиликти ал БШКга жүктөй салууга аракет 

жасаган. Бирок ошол эле учурда БШКнын экс-

төрагасы А. Сариевден ал карама-каршы жоопту 

уккан. Натыйжада, 2010-жылдагы референдумду 

уюштуруучулар өлкөнү кандайдыр бир расмий тарап 

кол койбогон, бирок массалык маалымат каражатта-

рына жарыяланып, акыркы түп нускасы эл 

тарабынан кабыл алынган жаңы Конституциянын 

калтырышкан. Ошондон улам, кийинки учурда 

Конституциянын түп нускасы катары бир эле учурда 

эки расмий документти караганга туура келгендигин 

белгилей кетүү абзел: 

1. 2010-жылдын 19-майындагы Убактылуу Өк-

мөттүн №40-декретине ылайык, УӨ тарабынан жак-

тырылып, 2010-жылдын 20-майында «Эркин Тоо» 

гезитине жарыяланган, кийин референдумга коюлган 

жаңы Конституциянын долбоору [22]. 

2. 2010-жылдын 26-майындагы Убактылуу Өк-

мөттүн №52-декретине ылайык, «Эркин Тоо» гезити-

не 2010-жылдын 27-майында жарыяланган Консти-

туция долбооруна киригизилген оңдоп-түзөтүүлөр 

[23]. 

Өз кезегинде Убактылуу Өкмөттүн Конститу-

цияга жооптуу адамы Ө.Ч. Текебаев Конституция 

долбоорунун Убактылуу Өкмөттүн мүчөлөрү кол 

койгон «түп нускасы» ошол өкмөттүн архивинде сак-

талып турганын айткан. Бирок 2010-жылкы Баш 

мыйзамдын түп нускасы боюнча талаш-тартыш 

жүргөн күндөрү Убактылуу Өкмөттүн архивинен бул 

расмий документтин УӨ бир да мүчөсү, чинов-

никтердин бири да кол койбогон көчүрмөсү гана 

табылган. Логикага ылайык, дүйнөлүк практика жана 

тарых тастыктагандай, Убактылуу Өкмөттүн 

архивинде бар деп анын мурдагы мүчөсү Ө. Текебаев 

божомолдогон түп нуска, кандайдыр бир конкреттүү 

тараптын же адамдын пайдалануусунда эмес, 

Президенттик архивде, көчүрмөлөрү Кыргыз 

Республикасынын Борбордук мамлекеттик жана 

Саясий документтер архивинде сакталып турушу 

милдет эле. Ал документтердин түп нускасынын 

көчүрмөсү менен кандай учурда, кайсы убакта 

кааласа, Кыргызстандын ар бир атуулу таанышууга, 

окуп, изилдеп, үйрөнүүгө акысыда, укугу да бар. 

Тилекке каршы,биз 2010-жылкы Конституциянын 

түп нукскасы менен таанышуу мүмкүнчүлүгүнөн 

ажырап калыптырбыз. Биз үчүн кандай себептерден 

улам, ошол жолку конституицялык реформага жооп-

туулар, ошол «Баш мыйзамдын атасы», мындай мам-

лекеттик тарыхый, саясий зор мааниге ээ Баш мыйза-

дын текстин Убактылуу Өкмөттүн иш башкармалы-

гына, Президенттик архивге тапшырбагандыгы дагы 

эле табышмак бойдон калып, ал суроого ушул күнгө 

чейин так, конкреттүү жооп алына элек. 

Ошентип, бизде бүгүнкү күндө референдумга 

чейин расмий жоопкерчиликтүү тараптардын колу 

коюлган конституциянын жыйынтыкталган бирдик-

түү түп нускасы да, референдумдан кийин 2010-жыл-

да эл тарабынан кабыл алынган Конституция катары 

анын акыркы түп нускасы да жок болуп чыгууда 

[24]. Мына ушундан улам, бүгүнкү күнгө чейин 

2010-жылдагы Кыргыз Республикасынын Баш 

мыйзамынын,аны иштеп чыккан конституциялык 

кеңешменин мүчөлөрү макул болуп, кол койгон түп 

нускасы жөнүндөгү суроолор жоопсуз, дагы эле 

ачык бойдон калып келет [25]. Ошондуктан тишелүү 

тараптардын тастыктоочу колдору коюлган Баш 

мыйзамдын жыйынтыктоочу түп нускасы деги бол-

гонбу? - деген мыйзамдуу суроо туулат. 

Чындыгында, бул маселе УӨ тарабынан күчөтүлгөн 

юридикалык процедураны жар салып, референдумду 

өткөргөндөн кийин, шайлоочуларды, референдум 

катышуучуларын тоготпогондук мамиле болуп 

калгандай сезилет. 

Ошондон улам, биз 2010-жылдын 6-июлунда 

«Эркин Тоо» гезитинде жарыяланган Баш 

мыйзамды, легитимдүү мыйзам катары кабыл алып, 

бышыктап, аны жыйынтыктоочутүп нуска катары 

кабыл алуубуз керек деген ойдобуз. Анткени башка 

түп нуска жок, Конституция ошол боюнча күчүнө 

киргизилген. Ошентсе да өлкөбүз андан кийинки 

алты жыл жашаган, 2010-жылкы Баш мыйзамдын 

алкагында турмуш кечиргени да тарыхый чындык. 

Бирок расмий кол кол коюлбаган, жок дегенде 

Убактылуу Өкмөттүн жогорку бийлиги тарабынан 

виза коюлган бирдиктүү документ – жаңы Конститу-

циянын түп нускасынын жоктугунан улам, кабыл 

алынган Баш мыйзам ар башка басылмаларда ар 

башкача басылып чыгарылгандыгынын натыйжасы, 

жогоруда айтылгандай чыр-чатакка келип 

такалгандыгын белгилей кетүү абзел. Албетте, бул 

ошол кездеги бийлик тарабынан укуктук мамле-

кеттин принциптерин бузгандык жана аларды көзгө 

илбегендик болуп эсептелээри бышык. 

Жыйынтыктап айтканда, жогоруда көрсөтүлгөн 

фактылар 2010-жылдагы Конституция «өз атасы» та-

рабынан шашылыш жазылганын, жалпы кабыл 

алынган процедураларды көзгө илбеген укуктук 

нигилизмден кабар берет. Белгиленген мүчүлүштүк-

төр, кетирилген катачылыктар сөзсүз оңдолушу 

керек эле. Дагы бир маселе 2010-жылдагы 

Конституциянын мамлекеттик тилдеги түп нускасы 

менен расмий тилдеги түп нусканын дал келбеген 

учурлары оңдолуп, түзөтүлүүсү, алар бири-бирине 

дал келгенден кийинки расмий түрдө жарыяланышы 

керек болчу.  

Бул жолку конституциялык реформанын дагы 

бир өзгөчөлүгү 2010-жылдагы жаңы Конституцияга 

ылайык, Кыргыз Республикасынын кабыл алынган 

Баш мыйзамына 2020-жылга чейин өзгөртүү кирги-

зилбейт деген чечим кабыл алынгандыгын баса 

белгилей кетишибиз керек. Бирок, 2020-жылга чейин 

өзгөртүү киргизүүгө коюлган мораторий, дүйнөдө 

болуп жаткан өзгөрүүлөрдү көрүп биле албай 

шашылыш түрдө (революциялык эйфория толку-

нунда), өзүн-өзү актай албай турган чечим катары 

кабыл алынгандыгын көрсөттү. Ошондуктан, аны 

келечектин Баш мыйзамы деп айтууга болбойт эле. 

Себеби ага тиешелүү негиздер жок болгон. Бирок 

биз, Кыргызстан элдери дал ошол Конституция 

менен оор абалдан чыктык. Өлкөбүздүн саясий, 

социалдык-экономикалык абалын оңдоо менен ту-

руктуулукка жетиштик, мамлекеттик, улуттук 

коопсуздукту бекемдей алдык. Чын-чынында 2010-

жылда кабыл алынган Баш мыйзамыбыз негизги 

вазыйпасын аткара алды десек болот. 

